
Fèy enfòmasyon

Unemployment Insurance Reform  
for Employers
Enfòmasyon sou Asirans Chomaj
Asirans Chomaj bay avantaj pou travayè ki pèdi 
djòb yo san se pa fòt yo.  Chak eta gen sistèm 
Asirans Chomaj pa yo epi se gouvènman federal 
la ki sipèvize li. Pou kalifye pou avantaj yo, travayè 
yo te dwe touche yon sèten kantite lajan minimòm 
anvan yo te pèdi djòb yo; pare, vle epi kapab 
travay; epi chèche travay epitou kapab pwouve sa.

Fason Asirans Chomaj Finanse
Pwogram nan finanse avèk kotizasyon patwon yo. 
Patwon ki nan eta a peye de (2) kalite kotizasyon 
Asirans Chomaj: 

•	 Lwa Federal sou Taks pou Chomaj 
[Federal Unemployment Tax Act (FUTA)] 
peye pou administrasyon pwogram nan 
nivo federal ak nivo eta a, pwolongasyon 
federal chomaj, ak lajan yo prete ba eta yo. 
Pousantaj kotizasyon FUTA se menm pou 
tout patwon yo.

•	 Kotizasyon Asirans Chomaj Eta New York 
peye pou avantaj regilye eta ba moun ki 
fè reklamasyon yo. Pousantaj kotizasyon 
an baze sitou sou kantite anplwaye yon 
patwon ranvwaye epi, nan yon nivo ki 
mwen enpòtan, sante finansye Fon Fidisyè 
Asirans Chomaj. Patwon yo resevwa yon 
kredi sou FUTA lè yo ajou nan kotizasyon 
eta yo, menmsi kredi a kapab redui lè eta a 
gen prè federal li poko peye. 

Pou Kisa Refòm nan Te Nesesè
•	 Fon Fidisyè Asirans Chomaj pa Sòlvab. Fon 

Fidisyè a gen lajan yo peye pou avantaj 
yo chak semèn. Eta fòse prete lajan nan 
gouvènman federal la lè kotizasyon patwon 
yo peye pa ase pou peye avantaj yo ba 
travayè yo. Pou peye depans ki ogmante 
yo pandan resesyon an, New York, menm 
jan avèk anpil lòt eta, te prete lajan nan 

gouvènman federal la. Nan kòmansman 
ane 2013 la, New York te dwe $3.5 milya 
dola.  Dapre lalwa, patwon yo responsab 
pou ranbouse lajan sa a, avèk enterè, ba 
gouvènman federal  la. Yo voye bòdwo 
ba patwon yo pou depans gouvènman 
federal fè nan yon to pousantaj fiks dapre 
evalyasyon pousantaj ak enterè pi wo FUTA.

•	 Depans pou Patwon yo Wo epi yo 
Enprediktib. San refòm nan, Fon Fidisyè a 
te ka rete san peye, li pa ta kapab kanpe 
nan chanjman ki genyen nan kondisyon 
ekonomik yo. Kòm yon rezilta, depans ki wo 
ak enprediktib federal ak eta pou patwon yo 
te ka kontinye. 

Sa Refòm nan Fè
Li Redui Peman Enterè yo. Kòm yon rezilta refòm 
yo, yo prevwa patwon yo pral kapab ranbouse dèt 
$3.5 milya dola ba gouvènman federal la nan ane 
2016 – dezan anvan lè ki te planifye – pou redui 
peman enterè yo a prèske $200 milyon dola.

EPAY KI ESTIME POU PATWON YO
(sou yon peryòd dizan)

Rejyon Epay ki Estime
Capital Region $21 milyon dola

Santral New York $16 milyon dola

Finger Lakes $24 milyon dola

Hudson Valley $41 milyon dola

Long Island $60 milyon dola

Mohawk Valley $8 milyon dola

New York City $183 milyon dola

North Country $6 milyon dola

Southern Tier $11 milyon dola

Lwès New York $30 milyon dola

Tout Eta a $400 milyon dola



Refòm nan ak re-òganize sistèm Asirans Chomaj 
pou fè li korije tèt li poukont li epitou pou fè li vin 
dirab. Lè risk pou peye avantaj yo diminye epi lè 
Fon Fidisyè a retounen vin nan bon sitiyasyon, 
kotizasyon patwon yo ap diminye. 
Evite Fwod. Nouvo mezi pou detekte ak evite 
fwod ap ede nou batay kont fwod nan Asirans 
Chomaj.
Pote Ekite. Refòm ap pèmèt patwon yo konteste yon 
reklamasyon ansyen anplwaye lè se anplwaye a ki te 
lakòz li pèdi djòb li (pa egzanp, yon anplwaye ki kite 
djòb li poukont li oswa yon anplwaye ki pèdi djòb li 
akòz move konduit).
Ankouraje Moun ki Fè Reklamasyon yo pou yo 
Retounen nan Travay. Refòm nan egzije moun 
ki fè reklamasyon yo pou yo chèche travay yon 
fason ki pi dinamik epi pou yo retounen nan 
travay pi vit.

Mezi Refòm nan ki Anplas Deja
Pwogram Travay Komen bay yon lòt kalite fason 
pou ranvwaye travayè yo lè li bay avantaj Asirans 
Chomaj an pati pou anplwaye yo pandan bès 
pou yon ti tan nan biznis yo. Mezi refòm nan elaji 
pwogram nan pou biznis ki gen de (2) anplwaye 
sèlman epi ki gen anplwaye atan-pasyèl. Epitou, 
avantaj yo disponib kounye a pou apeprè 26 
semèn. Kòm yon rezilta chanjman nan lwa eta a, 
pwogram elaji sa a ap kontinye jouk nan mwa out 
2015, lè ranbousman federal la pwograme pou fini.

Mezi Refòm Ki Te Anvigè 1ye Oktòb 2013
Repons Anreta. Dapre yon egzijans federal, yon 
patwon p ap jwenn rediksyon nan frè pou peye 
nan kont yo si gen yon peman anplis ki fèt ba 
yon moun ki fè reklamasyon paske patwon an 
oswa reprezantan patwon an (pa egzanp, yon 
ajan pewòl) te bay repons pou demann ransèy-
man Depatman Travay anreta oswa li pa t bay ase 
enfòmasyon.

P822HC (9/15) Depatman Travay Eta New York se yon Patwon/Pwogram ki Bay Opòtinite Egalego pou Tout Moun. Gen èd ak sèvis oksilyè ki disponib pou moun ki andikape depi yo fè demann lan.

Mezi Refòm ki Te Kòmanse nan dat 1ye 
Janvye 2014
Salè Debaz. Patwon yo peye kotizasyon Asirans 
Chomaj sou salè chak anplwaye jiska yon sèten 
limit ki rele salè debaz.

Y ap ajiste salè debaz la 1ye janvye chak ane jan sa 
endike anba la a:

2014  -  $10,300 2021  - $11,800
2015  -  $10,500 2022 - $12,000
2016  -  $10,700 2023 - $12,300
2017  -  $10,900 2024 - $12,500
2018  -  $11,100  2025 - $12,800
2019  -  $11,400  2026 - $13,000
2020 -  $11,600

Apre ane 2026, y ap ajiste salè debaz la chak 
ane nan dat 1ye janvye a 16 pousan salè anyèl 
mwayen eta a.  

Barèm Pousantaj Kotizasyon. Refòm nan elimine 
sis pousantaj kotizasyon ki pi piti yo pou patwon 
yo. Lè balans Fon Fidisyè a ap ogmante, pousan-
taj kotizasyon yo pou tout patwon yo ap diminye. 

Kritè pou Re-Kalifye. Moun ki fè reklamasyon yo 
dwe touche 10 fwa pousantaj avantaj yo pou yo 
kapab re-kalifye pou avantaj yo apre yo resevwa 
tout avantaj yo oswa apre yo pa kalifye poutèt 
move konduit, si yo kite djòb yo poukont yo san 
yon rezon valab, oswa si yo refize yon djòb yo 
ofri yo. 

Peman pou Ranvwa oswa Peman Prestasyon. Si 
yon moun ki fè reklamasyon resevwa peman pou 
ranvwa oswa peman prestasyon ki pi plis pase 
pousantaj avantaj maksimòm nan anvan 30 jou, 
moun sa a p ap kapab touche avantaj yo. 

Peman Pansyon. Si yon moun ki fè reklamasyon 
ap touche yon pansyon nan yon travay ki kapab 
faktire sou reklamasyon an epi si patwon an te 
kotize nan pansyon an, pousantaj avantaj moun ki 
fè reklamasyon an ka redui.


